
Ronald u Maria Violetta konjugi Abela
Din hija kawza b’kontro-talba; is-socjeta attrici qieghda

tfittex ghall-prezz ta’ makna u accessorji mibjugha lill-
konvenuti, u I-konvenuti b’rikonvenzjoni geghdin ifittxu

ghad-danni li garrbu ghax ighidu illi -makna ma hadmitx
sew.
I¢-Citazzjoni tghid illi s-soéjeta attrici ghandha tiehu

minghand il-konvenuti sitt elef, sitt mija u sebgha u disghin
lira u wiehed u tletin ¢entezmu (Lm6,697.31) tal-bejgh ta’
makkinarju, spare parts u acéessorji ohra. Billi ghalxejn
sejhet lill-konvenuti biex ihallsu, ukoll b’ittra tat-8 t'Awissu
2001 u b'ittra uffi¢jali tal-5 ta’ Settembru 2001, is-socjeta
attrici fethet din il-kawza u qieghda titlob illi [-gorti
tikkundanna lill-konvenuti jhallsuha sitt elef, sitt mija u
sebgha u disghin lira u wiehed u tletin c¢entezmu

(Lm6,697.31), flimkien ma’ l-ispejjez, fosthom dawk ta’ I-
ittri msemmija fuq, u Il-imghaxijiet minn meta nhargu I-
fatturi sa meta jsir il-hlas.

Is-socjeta attrici kienet talbet ukoll illi I-kawza tingata’ bid-
dispensa tas-smigh, taht il-procedura sommarja specjali,
izda I-qorti b’dikriet moghti fid-9 ta’ Novembru 2001 ordnat
illi l-kawza timxi bil-procedura normali, u I-konvenuti
ressqu dawn |-e¢¢ezzjonijiet:

1.  safejn hija ghall-bilan¢ ta’ mitejn u tmenin lira u tlieta
u disghin ¢entezmu (Lm280.93) fuq il-fattura tal-31 ta’
Mejju 1999, u ghall-ammont ta’ tnejn u ghoxrin lira u
hamsa u tmenin ¢entezmu (Lm22.85) skond il-fattura tad-
29 ta' Settembru 1999, l-azzjoni tas-socCjeta attriCi
waqghet bi preskrizzjoni taht l-art. 2148(b) tal-Kodic¢i Civili;
u

2. ghandha ssehh tpacija ma’ dak li ghandhom jiehdu
I-konvenuti b’titolu ta’ danni li sejrin jitolbu |-hlas taghhom
b’rikonvenzjoni.

[I-konvenuti komplew ifissru illi huma @garrbu danni i
ghalhom ghandha twiegeb is-socjeta attrici minhabba fil-
makkinarju mibjugh minnha. Ghalhekk, b’rikonvenzjoni I-
konvenuti geghdin jitolbu illi I-qorti, wara li tghid illi huma
garrbu danni minhabba fil-bejgh lilhom tal-makkinarju mis-
socjeta attri¢i, tikkundanna lill-attri¢i thallashom dawn id-
danni flimkien ma’ l-ispejjez u l-imghax.
Ghall-kontro-talbiet is-socjeta attrici ressqget dawn |-
eccezzjonijiet:

1.  l-azzjoni tal-konvenuti waqghet bi preskrizzjoni taht
l-art. 2153 tal-Kodi¢i Civili; b’nota tat-13 ta’ Frar 2004 I-
attrici irrinunzjat ghal din l-e¢cezzjoni u minflok ressqet
eccezzjoni ta’ preskrizzjoni taht l-art. 2156(f) tal-Kodici
Civili;

2. ma hemmx |-elementi li jrid I-art. 396(b) tal-Kodi¢i ta’
Organizzazzjoni u Procedura Civili biex tkun tista’ ssir
rikonvenzjoni, ghax il-pretensjoni ta’ l-attri¢i hija likwidata
wagqt illi dik tal-konvenuti ma hijiex likwidata;

3.  ir-rikonvenzjoni wkoll ma tiswiex taht I-art. 789(1)(d)
tal-Kodiéi ta’ Organizzazzjoni u Proéedura Civili ghax ma
fihiex tifsir ¢ar u sewwa ta’ I-oggett u r-raguni tat-talba, bi
ksur ta’ I-art. 156(1) ta’ I-istess Kodici;

4. ma kien hemm ebda nuggas min-naha ta’ |-attrici
ghax dejjem imxiet bil-ghaqgal kif trid il-ligi fir-relazzjonijiet
kummercjali mal-konvenuti.

B'nota tat-3 ta’ Gunju 2002 is-socjeta attrici naqgset it-
talba taghha ghal erbat elef, sitt mija u sebgha u disghin
lira u wiehed u tletin ¢entezmu (Lm4,697.31) billi I-
konvenuti hallsu elfejn lira (Lm2,000) waqt li kienet miexja
|-kawza.

[I-fatti li wasslu ghal din il-kawza graw hekk:

Fit-28 ta’ Frar 1996 il-konvenut kien xtara minghand is-
socjeta attrici makna ghax-xoghol tieghu ta’ mastrudaxxa.
ll-konvenut ighid illi I-makna ma hadmitx sew ghax ma
hijiex tajba. Meta waslet ghandu kellha xi wires maqlubin
u kellu jgabbad electrician biex jirrangahom ghax it-
technician li baghtet I-attrici ma kienx jaf jaghmel ix-xoghol
mehtieg. Ukoll meta |-wires tgieghdu sew, il-makna ma
hadmitx kif kellha tahdem. Is-socjeta attric¢i, min-naha I-
ohra, tghid illi -makna ma hadmitx sew ghax il-konvenut
ma ghamilx dak li kellu jaghmel biex il-makna tahdimlu
sew. Fil-fatt il-makna li xtara I-konvenut hija sanding
machine li tohloq hafna trab fit-thaddim taghha. Sabiex
dan it-trab ma jingemax fil-makna u hekk ma jhallihiex
tandem sew hu mehtieq illi tithaddem dust extraction unit
maghha. L-attrici tghid illi, ghalkemm qalet lill-konvenut
biex igieghed dust extraction unit hdejn il-makna, il-
konvenut ma ghamilx hekk u kien ghalhekk illi [-makna
bdiet tigaflu. Il-konvenut izda jichad dan u jghid illi
gieghed dust extraction unit, izda ghalxejn ghax il-makna
xorta tandem hazin.

Billi, hlief ghall-e¢¢ezzjoni ta’ preskrizzjoni, il-konvenuti ma
humiex qeghdin jikkontestaw il-quantum tat-talba tas-
socCjeta attrici izda qeghdin ighidu illi ghandha ssehh
tpacija ma’ dak li geghdin jitolbu b’rikonvenzjoni, huwa
mehtieg illi nqisu I-ewwel il-kontro-talbiet tal-konvenuti u I-
eccezzjonijiet tas-socjeta attri¢i ghal dawk il-kontro-talbiet.
Nibdew mill-e¢¢ezzjonijiet procedurali.

It-tieni e¢cezzjoni tas-socjeta attrici tghid illi ma tistax issir
rikonvenzjoni taht l-art. 396(b) tal-Kodi¢i ta’
Organizzazzjoni u Pro¢edura Civili ghax il-pretensjoni tas-
soc¢jeta attri¢ci hija likwida waqt illi dik tal-konvenuti ma
hijiex likwida.

L-art. 396 tal-Kodiéi ta’ Organizzazzjoni u Procedura Civili
jghid hekk:

396. Fil-kawzi, il-konvenut jista’ jaghmel kontro-talba
kontra l-attur, basta li din il-kontro-talba tkun konnessa
mat-talba ta’ I-attur kif sejjer jinghad hawn taht:

(@) meta I-kontro-talba tal-konvenut tkun gejja mill-
istess fatt, jew mill-istess kuntratt jew titolu li minnu tkun
gejja t-talba ta’ l-attur; jew

(b) meta Il-iskop tal-kontro-talba tal-konvenut huwa i
jpaci I-kreditu mitlub mill-attur, jew li b’kull mod iehor igib
fix-xejn I-azzjoni ta’ |-attur jew li jimpedixxi |-effetti taghha.

Qabel xejn ghandu jinghad illi huwa bizzejjed illi r-rabta
bejn it-talba ta’ I-attur u I-kontro-talba tal-konvenut tkun kif
imfisser fil-paragrafu (a) jew fil-paragrafu (b), u mhux
bilfors kif imfisser fiz-zewg paragrafi flimkien.

Barra minn hekk, kull ma jrid il-paragrafu (b) hu illi I-iskop
tal-kontro-talba jkun li ssehh tpacija. Bejn zewg krediti li
huma likwidi, it-tpacija ssehh ipso iure, kif ighid I-art.
1196(2) tal-Kodi¢i Civili, u ma hijiex mehtiega talba
gudizzjarja ghal hekk; it-talba gudizzjarja tkun mehtiega
meta d-djun jew wiehed minnhom ma jkunux likwidi.
Ghalhekk, ladarba I-iskop tal-kontro-talba hu illi jigi
likwidat il-kreditu i jippretendu I|-konvenuti, biex hekk
issenh it-tpacija, hemm ir-rabta i jrid l-art. 396(b) tal-
Kodiéi ta’ Organizzazzjoni u Pro¢edura Civili, u t-tieni
eccezzjoni hija mi¢huda.

It-tielet e¢cezzjoni tghid illi ir-rikonvenzjoni ma tiswiex taht
l-art. 789(1)(d) tal-Kodic¢i ta’ Organizzazzjoni u Pro¢edura
Civili ghax ma fihiex tifsir ¢ar u sewwa ta’ l-oggett u r-
raguni tat-talba, bi ksur ta’ I-art. 156(1) ta’ l-istess Kodici.
L-art. 156(1) tal-Kodici ta’ Organizzazzjoni u Pro¢edura
Civili, fiz-zmien relevanti, kien ighid hekk:

156. (1) I¢-citazzjoni ghandha titlesta mill-attur u ghandu
jkun fiha -

(a) tifsir ¢ar u sewwa ta’ I-oggett u r-raguni tat-talba;

(b) it-talba jew it-talbiet, li ghandhom ikunu numerati.

L-art. 398(2) ighid illi I-konvenut ghandu, dwar il-kontro-
talba, ihares, kemm jista’ jkun, ir-regoli stabbiliti ghall-att
procedurali li bih il-procedimenti kienu I-ewwel inbdew,
wagqt illi I-art. 789(1)(d) ighid illi tista’ tinghata |-e¢cezzjoni
tan-nullita ta’ att gudizzjarju jekk dak I-att ikun nieges minn
xi partikolarita essenzjali espressament mehtiega mil-ligi.

Bhala tifsir ta’ “l-oggett u r-raguni tat-talba”, il-konvenuti
fin-nota ta’ eccezzjonijiet li biha ressqu |-kontro-talbiet
galu illi huma “sofrew danni likwidati (sic) in segwitu bejgh
ta’ makkinarju da parti s-socjeta attri¢i, u li ghalihom hija
unikament responsabbli l-istess socjeta attrici”.

Tassew illi dan it-tifsir, aktar milli “¢ar u sewwa”, huwa
x'aktarx lakoniku, u ma jfissirx kif il-bejgh wassal ghad-
danni |i geghdin jitolbu I-hlas taghhom il-konvenuti.
Langas ma jinghata xi hjiel fil-bgija tan-nota ta’
eccezzjonijiet, jew fl-istqarrija mahlufa. Dan in-nuqgqas tal-
konvenuti jista’ jkun ta’ pregudizzju ghas-socjeta attrici.
Bizzejjed nghidu illi jekk id-danni qeghdin jintalbu
minhabba difett redibitorju, tant [-art. 1429(1) tal-Kodici
Civili, il-preskrizzjoni tkun dik ta’ sitt xhur tant l-art. 1431,
waqt illi jekk id-danni qeghdin jintalbu ghax il-haga
mibjugha ma hijiex tal-kwalita mwieghda, tant I-art. 1390,
il-preskrizzjoni tkun dik ta’ sentejn tant l-art. 1407. Jekk
ma tkunx taf ir-rauni sew tat-talba, is-socjeta attrici ma
tkunx taf fuq liema preskrizzjoni ghandha tistrieh.
Ghalhekk il-qorti, b’dikriet tal-10 ta’ Jannar 2002, stiednet
lill-konvenuti jfissru ahjar il-kontro-talbiet taghhom u
tathom zmien ta’ xahrejn biex jaghmlu hekk. Billi I-
konvenuti ma ghamlu xejn fiz-zmien li nghatalhom, il-qorti
b’dikriet iehor tat-28 ta’ Novembru 2002 regghet tathom
xahrejn ohra u din id-darba I-konvenuti b'nota tat-28 ta’
Jannar 2003 fissru illi geghdin ifittxu ghad-danni li garrbu
“‘bhala rizultat tax-xoghol mitluf meta I-makna kienet bil-
hsara”. Jidher illi s-soc¢jeta attrici kienet sodisfatta b’dan
ghax b’rikors tat-12 ta’ Jannar 2004, wara li qalet illi mit-
taghrif moghti tal-konvenuti jidhrilha illi I-kontro-talba hija
msejsa “fuq allegazzjoni ta’ danni kuntrattwali”, irrinunzjat
ghall-e¢cezzjoni ta’ preskrizzjoni tanht I-art. 2153 tal-Kodici
Civili (il-preskrizzjoni ta’ sentejn li tolqot I-azzjoni ghal
danni ex lege aquilia), li kienet tat fin-nota ta’
eccezzjonijiet originali taghha, u talbet illi minflok dik I-
eccezzjoni tithalla tressaq ec¢cezzjoni ta’ preskrizzjoni taht
l-art. 2156(f) tal-Kodi¢i Civili (il-preskrizzjoni residwali ta’
hames snin |i tolgot il-krediti li ma jintlagtux b’xi
preskrizzjoni ohra aqgsar). lIt-talba ntlagghet b’dikriet tat-3
ta’ Frar 2004.

Fid-dawl ta’ dan I-izvilupp, il-qorti hija tal-fehma illi ma
ghandhiex tqis aktar I-eCtezzjoni ta’ nullita tar-
rikonvenzjoni.

Nghaddu issa biex ingisu |-ec¢¢ezzjoni ta’ preskrizzjoni taht
l-art. 2156(f) tal-Kodiéi Civili. Din hija I-preskrizzjoni
residwali li tolgot il-krediti li ma jintlaqtux b’xi preskrizzjoni
ohra agsar. Sabiex naraw jekk din il-preskrizzjoni tolgotx
il-kreditu pretiz mill-konvenuti u, fdak il-kaz, meta beda
jghaddi z-zmien, jehtieq illi gabel xejn naraw precizament
xi kreditu geghdin jippretendu |-konvenuti.

[I-qgorti hija tal-fehma illi I-kontro-talbiet tal-konvenuti ghal
danni minhabba I-bejgh ta’ haga li meta nbighet kellha
hsara jew difett huma mibnija fuq l-art. 1429 tal-Kodici
Civili:

1429. (1) Jekk il-bejjiegh kien jaf bid-difetti tal-haga
mibjugha, hu obbligat mhux biss |i jrodd il-prezz i jkun
ir¢ieva izda wkoll li jhallas id-danni lix-xerre;.

(2) Jekk il-bejjiegh ma kienx jaf bid-difetti tal-haga, hu
obbligat biss irodd il-prezz u jhallas lix-xerrej l-ispejjez li
jkollhom x’jagsmu mal-bejgh.

Dan l-artikolu jirregola I-azzjoni redibitorja jew stimatorja.
Tassew illi I-konvenuti ma humiex geghdin jaghmlu din I-
azzjoni, ghax ma humiex geghdin jitolou wkoll li jinhall il-
bejgh jew tnaqqis fil-prezz. Madankollu, ladarba r-rimedju
li geghdin jitolbu huwa accessorju ghal dik I-azzjoni, ma
jistghux, billi jizvinkolawh, itawlu z-zmien tal-preskrizzjoni
minn dak ta’ sitt xhur, taht l-art. 1431, ghal wiehed itwal.
Billi ghalhekk I-azzjoni tintlagat bi preskrizzjoni agsar minn
dik taht l-art. 2156(f) tal-Kodi¢i Civili, il-preskrizzjoni li
fugha qieghda tistrieh is-soc¢jeta attrici ma tghoddx gall-
kaz u I-qorti ghalhekk tichad |-e¢¢ezzjoni ta’ preskrizzjoni.
Nghaddu issa ghall-meritu tal-kontro-talbiet.

Biex jirnexxu fit-talbiet taghhom il-konvenut jridu juru illi s-
soc¢jeta attrici, bhala bejjigh, kienet taf bid-difetti fil-haga
mibjugha fil-waqt tal-bejgh. Din il-prova, fil-fehma tal-gorti,
ma ghamlithiex, u ghalhekk il-kontro-talbiet ma jistghux
jintlagghu.  Konsegwentement, it-tpacija li trid l-ewwel
ecctezzjoni tal-konvenuti ma tistax issehh, u t-talba tas-
soc¢jeta attrici ghandha tintlaga’ nlief Ii fadal li nqisu I-
ectezzjoni ta’ preskrizzjoni mressqa mill-konvenuti. Din I-
eccezzjoni, taht l-art. 2148(b) tal-Kodi¢i Civili (il-
preskrizzjoni ta’ tmintax-il xahar ghall-prezz ta’ merkanzija

mibjugha bl-imnut), tolgot il-bilan¢ ta’ mitejn u tmenin lira u
tlieta u disghin ¢entezmu (Lm280.93) fuq il-fattura tal-31
ta’ Mejju 1999, u [-ammont ta’ tnejn u ghoxrin lira u hamsa
u tmenin ¢entezmu (Lm22.85) skond il-fattura tad-29 ta’
Settembru 1999.

lI-kawza nfethet mis-socjeta attri¢i fl-4 t'Ottubru 2001, u I-
ewwel att qudizzjarju li seta’ kiser il-preskrizzjoni kien |-
ittra uffi¢jali tal-5 ta’ Settembru 2001, aktar minn tmintax-il
xahar wara |-ahhar wahda miz-zewg fatturi milquta bl-
ecctezzjoni. Tassew illi, waqt li kienet miexja |-kawza, il-
konvenuti ghamlu hlas akkont, izda, skond Il-art. 1171(a)
tal-Kodiéi Civili, dak il-hlas ghandu jitgies li sar ghad-dejn
mhux ikkontestat u mhux ghall-fatturi kontestati, u
ghalhekk ma ghandux jitqies li kiser il-preskrizzjoni tanht I-
art. 2134 tal-Kodici Civili.

L-e¢cezzjoni ta’ preskrizzjoni ghalhekk ghandha tintlaga’,
u I-kreditu tas-socjeta attri¢i, §a mnaqqgas ghal erbat elef,
sitt mija u sebgha u disghin lira u wiehed u tletin centezmu
(Lm4,697.31) minhabba hlas maghmul waqt li kienet
miexja I-kawza, ghandu jkompli jonqos ghal erbat elef, tliet
mija u tlieta u disghin lira u tlieta u hamsin ¢entezmu
(Lm4,393.53)".

Ghal dawn ir-ragunijiet il-qorti taqta’ I-kawza u tiddisponi
kemm mit-talbiet tas-socjeta attrici kif ukoll mill-kontro-
talbiet tal-konvenuti billi tikkundanna lill-konvenuti jhallsu
lis-socjeta attrici s-somma ta’ erbat elef, tliet mija u tlieta u
disghin lira u tlieta u hamsin ¢entezmu (Lm4,393.53)
flimien ma’ l-imghaxijiet u l-ispejjez mitluba fi¢-¢itazzjoni.

< Sentenza Finali >

! Lm4,697.31 - (Lm280.93 + Lm22.85) = Lm4,393.53

